
Қосымша-2
Қазақстанның ХIХ ғасырдың бас кезіндегі оқу-ағарту ісі.

1-топ. Діни-мұсылмандық мектептер
         Қазақ халқы ерте заманнан-ақ білімді де сауатты болуға ұмтылған, надандық пен топастықты әжуа етіп, күлкіге айналдырған. Әрбір ата-ана баласына әдептілікті үйреткен, сауатты да білімді болуға баулыған. Бұған мысал ретінде қазақтар арасында «Қара күш бірді жығар, білімді мыңды жығар» деген мақал кеңінен тараған. ХІХ-XX ғасырлардың бас кезінде Қазақстанда халыққа білім беру ісі екі: діни және зайырлы бағытта жүргізілді. XIX ғасырдың орта кезіне дейін қазақ балалары мектептер мен медреселерде мұсылманша білім алды. Оларды негізінен молдалар оқытты. Оқу ата-аналарының қаржысы есебінен жүзеге асырылды. Мұсылмандар мектебінде негізінен ер балалар оқыды.
Халық арасында медреселердің беделі күшті болды. Олар молдалар мен мектеп мұғалімдерін даярлады. Оқу мерзімі 3—4 жылға дейін созылды. Медресе шәкірттері ислам дінінің негіздері бойынша бастауыш білім алумен қатар философия, математика, медицина, тарих, тіл білімі (лингвистика) және астрономия жөнінде де едәуір хабардар болып шықты. Діни оқу орындарының басты қызметінің бірі жастардың бойына әдептілік өнегесі мен адамгершілік қасиеттерді дарыту болды. 1870 жылдан бастап патша үкіметінің бастамасы бойынша медреселерде міндетті түрде орыс тілінің негіздерін үйрету енгізілді.
Медреседе бірнеше сынып бөлмелері болды. Олар шәкірттер тұратын, дәрет алып, жуынып-шайынатын, сондай-ақ тамақтанатын бөлмелер еді. Медреседе ұстаздыққа әдетте жасы 40-тан асқан адамдар ғана қабылданатын. Олардың медресені бітіргені туралы дипломының болуы талап етілетін. Кейіннен патша үкіметі мұсылманша оқытуды да өз бақылауына алуға тырысты. Мәселен, 1867—1868 жылдардағы әкімшілік реформалар бойынша мектептер мен медреселер ашу үшін уезд бастығының арнайы рұқсатын алу керек болды. Патша үкіметі мұсылмандардың оқу орындарын ашықтан-ашық кемсітіп, қорлау саясатына көшті. X ғасырдың бас кезінде дәстүрлі мектептер мен медреселер коғамның өскелең талаптарын қанағаттандырудан қалды. Мұсылман мектептерін реформалау қозғалысы басталды. Оны ұйымдастырушылар жадидшілдер болды. XX ғасырдың бас кезінен бастап жаңа әдістемелік мектептер пайда бола баста- ды. Оқытудың бұл әдісінің негізін қалаушы белгілі түркі тілдес халық ағартушыларының бірі, қоғам қайраткері И. Гаспринский болды.
            Жадидшілдер мектептерде арифметика, география, жаратылыстану, тарих сияқты басқа да зайырлы пәндерді оқыту қажеттігін дәлелдеді. Жаңа әдістемелік мектептерде білімді де білікті мұғалімдер сабақ берді, оларда қажетті оқу құралдары мен жабдықтары жеткілікті болды. Оның үстіне, оқыту әдістемесі де әлдеқайда тиімді еді Қазақстандағы ең алғашқы жаңа әдістемелік мектеп 1900 жылы Түркістан қаласында ашылды. Ондай мектептер Ақтөбе, Жаркент, Верный, Қазалы, Қостанай, Перовск, Семей сияқты басқа да қалаларда пайда бола бастады. Қазақ зиялыларының едәуір бөлігі жаңа әдістемелік мектептерде білім алып шыққандар болатын. Мәселен, Уфадағы «Ғалия» медресесінде Б. Майлин, Орынбордағы «Усмания» медресесінде Қ. Болғанбаев және басқалары оқыды. Абай Құнанбаев та Семейдегі Ахмет Риза медресесінде жаңа әдістемелік оқыту мето- дикасын жақтаушы ұстаздардан дәріс алған болатын.
Алайда жаңа әдістемелік мектептер елге кең көлемде тарай алмады. Патша үкіметі жаңа әдістемелік мектептердің ашылуына барынша қатты қарсылық көрсетті. Себебі ондай мектептерді панисламизм мен пантүркизмнің ошақтары деп білді. Соның салдарынан 1917 жылы Қазақстан аумағында 100-ге тарта ғана жаңа әдістемелік мектеп бар еді.



2-топ. Зайырлы мектептер
          X ғасырдың бас кезінде дәстүрлі мектептер мен медреселер коғамның өскелең талаптарын қанағаттандырудан қалды. Мұсылман мектептерін реформалау қозғалысы басталды. Оны ұйымдастырушылар жадидшілдер болды. XX ғасырдың бас кезінен бастап жаңа әдістемелік мектептер пайда бола баста- ды. Оқытудың бұл әдісінің негізін қалаушы белгілі түркі тілдес халық ағартушыларының бірі, қоғам қайраткері И. Гаспринский болды.
Жадидшілдер мектептерде арифметика, география, жаратылыстану, тарих сияқты басқа да зайырлы пәндерді оқыту қажеттігін дәлелдеді. Жаңа әдістемелік мектептерде білімді де білікті мұғалімдер сабақ берді, оларда қажетті оқу құралдары мен жабдықтары жеткілікті болды. Оның үстіне, оқыту әдістемесі де әлдеқайда тиімді еді Қазақстандағы ең алғашқы жаңа әдістемелік мектеп 1900 жылы Түркістан қаласында ашылды. Ондай мектептер Ақтөбе, Жаркент, Верный, Қазалы, Қостанай, Перовск, Семей сияқты басқа да қалаларда пайда бола бастады. Қазақ зиялыларының едәуір бөлігі жаңа әдістемелік мектептерде білім алып шыққандар болатын. Мәселен, Уфадағы «Ғалия» медресесінде Б. Майлин, Орынбордағы «Усмания» медресесінде Қ. Болғанбаев және басқалары оқыды. Абай Құнанбаев та Семейдегі Ахмет Риза медресесінде жаңа әдістемелік оқыту мето- дикасын жақтаушы ұстаздардан дәріс алған болатын.
Алайда жаңа әдістемелік мектептер елге кең көлемде тарай алмады. Патша үкіметі жаңа әдістемелік мектептердің ашылуына барынша қатты қарсылық көрсетті. Себебі ондай мектептерді панисламизм мен пантүркизмнің ошақтары деп білді. Соның салдарынан 1917 жылы Қазақстан аумағында 100-ге тарта ғана жаңа әдістемелік мектеп бар еді.
 
3-топ. Кәсіби- мамандар дайындайтын мектептер
          Қазақстанды өнеркәсіптік тұрғыдан игерудің басталуына байланысты сауатты да білімді адамдарға деген сұраныс арта түсті. Сондықтан да 1850 жылы Орынборда оқу мерзімі жетіжылдық жаңа үлгідегі мектеп ашылды. Онда негізінен хатшылар мен аудармашылар даярланды, орыс тарихы, математика, география, геометрия, сондай-ақ исламның негіздері оқытылды. Ал 1857 жылы осындай мектеп Омбыда да ашылды.
1861 жылы Троицкіде, басқа да қалаларда орыс-қазақ мектептері ашылды. 1867—1868 жылдардағы әкімшілік реформалары енгізілгеннен кейін және қоныс аударып келуші шаруалар қатарының арта түсуіне байланысты зайырлы мектептердің қатары көбейді. Олардағы оқу бағдарламаларын генерал-губернатордың өзі белгілеп, Халық ағарту министрлігімен келісіп алып отырды. Қазақтардың балалары орыс поселкелері мен казак станицалары жанындағы мектептерде тегін немесе азын-аулақ ақы төлеп оқуға құқықты болды.
        1879 жылы Ташкентте мұғалімдер институты ашылды. 1879 жылы Торғай облысында алғашқы екі сыныптық орыс-қазақ мектебі пайда болды. 1883 жылы Орынбор губерниясының Ор қаласында қазақтарға арналған мұғалімдер мектебі түңғыш рет ашылды. Ол мектептің ашылуына Ыбырай Алтынсариннің қосқан үлесі орасан зор болды.
1885 жылдан бастап барлық уездерде ауыл шаруашылық мектептері ашылды. Олар қазақ өлкесінде білім және қолөнер түрлерін дамытуға бағыт ұстады. 1887 жылы барлық жерде бірдей болыстық орыс мектептері пайда бола бастады. Ал 1891 жылы Торғай, Ақтөбе, Қостанай және басқа қалаларда қыз балаларға арналған бастауыш мектептер ашылды. 1892 жылдан бастап қазақ балалары үшін ауылдық көшпелі мектептер ұйымдастырылды.
XIX ғасырдың екінші жартысынан бастап Омбы, Семей, Орал, Ақмола қалалары халыққа білім беру орталықтарына айналды. Қазақстандағы орыс тілді халықтың арасында сауатсыздардың пайызы тым жоғары болды. Мұны 1897 жылғы халық санағы айқын көрсетті. Атап айтқанда, халықтың 8,1 пайызын ғана сауатты деуге болатын еді. Соның ішінде ерлердің 12 пайызы, ал әйелдердің 3,6 пайызы ғана хат таныды. Орысша сауат ашқан қазақтардың пайызы бұдан да төмен болды. Ал мұсылманша оқып сауат ашқан дала қазақтарының саны өте көп еді. Бірақ олардың қанша пайызының сауатты екеңдігі халық санағын өткізу кезінде есепке алынбады.
         Ресей империясы қазақтардың орта және жоғары білім алуына жол бермеуге тырысты. Сауатты қазақтардың қатары өскен сайын олардың Ұлттық сана-сезімі тезірек оянады деп қауіптенді. Мәселен, 1885 жылы Қазақстанда орыс мектептерін ашудың басты идеологта- рының бірі Ильминский былай деп ашықтан-ашық жазған болатын: «Бізге тиімді болатын бір жағдай бар. Ол — бұратана халықтың әрбір өкілінің орысша сөйлегенде шатасып, қысыла қызарып тұратын болуы. Ол — орысша жазғанда да аяқ алып жүргізгісіз қыруар қате жіберіп, өз ойын дұрыс жеткізе алмауы. Олар губернаторлардың алдында ғана емес, сонымен қатар кез келген бастықтардың алдында да қалтырап-дірілдеп тұруы керек». XIX ғасырда ауыл шаруашылық және фельдшерлік мектептері ашыла бастады. Олар орта білімді дәрігер мамандарын даярлап шығарды. Алайда Қазақстанда бірде-бір жоғары оқу орны ашылған жоқ.

Қазақстандағы халық ағарту ісінің дамуы
          Қазақстанның Ресейге қосылуы өлкенің әлеуметтік–экономикалық дамуына әсер етіп қойған жоқ, сонымен қатар білім беру аясының кеңеюіне де әкелді. ХІХ ғасырдың басында білім беру жүйесінің дамуы орыс тілінде білім беретін мектептердің ашылуымен байланысты болды.
Мектептердің ұйымдастырылуы, бір жағынан, жергілікті орыс халқын сауаттандыру мақсатында болса, екінші жағынан, Қазақ жеріндегі әкімшілік аппаратты басқаратын адамдар дайындау қажет болды. Сөйтіп, ХҮІІІ ғасырдың аяғында аудандарда «горнизон мектептерінің» ұйымдастырылуы басталды. 1789 жылы Омск қаласында тілмәштар мен писерлерді (кеңес хатшылары) дайындайтын «Азаматтық мектеп, 1813 жылы-әскери училище ашылды, ол кейіннен 1847 жылы Сібір кәдет корпусы болып өзгертілді, 1825 жылы Орынбор әскери училищесі құрылды, ол да кейіннен 1844 жылы Орынбор кадет корпусы боп өзгертілді. Осы барлық оқу орындары «Азиялықтарды орыстармен жақындастыруға біріншілерді орыс билеушілеріне деген махаббатпен сенім тудыру, өлкеге ағартушы қайраткерлерді әкелуге» міндетті болды. Хан билеушілері бұл мектептердің алдына орыстандыру мақсатын қойды.
Мектептердің оқу жоспары кең болды, мұнда әскери пәндерден басқа орыс тілі, тарих, география, математика, минералогия, жануартану, өсімдіктану, орман шаруашылығы, бірнеше шығыс тілдері оқытылды.
1841 жылы Хан арасында мектеп ұйымдастырылды, оған сонымен қатар қазақ билеушілерінің балалары да қабылданды. 1850 жылы Орынбор шекаралық комиссиясы жанынан тағы бір мектеп ашылды, ол өзінің жарлығында айтылғандай, Ордадағы дистанция басқарушылары мен сұлтан-басқарушылар жанынан хат танысушылар орнына шекаралық басқару ісіне, сонымен қатар күзету және т.б. қызметке лайықты адамдарды (олардың көбісі қырғыз болатын) дайындады. Бағдарламада орыс және татар тілін, география, арифметика, мұсылмандық діни-сенім үйрету, орыс және татар тілдерінде іс қағаздарын жүргізу қарастырылды.
Жергілікті халыққа білім берудің таралуына сонымен қатар, орта ғасыр дәуірінде ұйымдастырылған мұсылман мектептері өз үлесін қосты. ХІХ ғ. басында мусылман мектептерінде негізінен «Шариат ұл- иман» яғни, мұсылман дінінің ережелері және «Аптиек» Құранның 1/7 бөлігін үйретті.
Қазақ отбасыларын 5-6 жасқа дейінгі ұлдары мен қыздарын үйде оқытты, сосын олар 3 жылдық мектепке оқуға түсті. Медресенің оқу жоспары грамматика, арифметика, араб философиясы, діни философиядан құралды. Оқушылар сонымен қатар жалпы білім беретін пәндер мен медицина ғылымының негіздерін оқыды.
Мұсылман мектебін бітіргеннен кейін ауқатты ата-аналар балаларын оқуды жалғастыру үшін Бұқара, Самарканд, Хиуа, Ташкент қалаларындағы медреселерге жіберді, онда араб тілінде орта ғасырлық араб философиясын, тарих, география, математика, тілдер және басқа ғылымдар қатарын оқыды. Медресе білімді дамытуға аз ғана ақша бөлді. Медресе бірнеше дәрісханадан, худжрадан (оқушылардын тұратын бөлмелері), жуынуға арналған бөлмелер, асхананалардан тұрды. Оқушыларды – шәкірттер, ал ұстаздарды – мударристер дап атады. Ұстаздық қызметке, медресе дипломы бар, 40 жастан жас емес адамдарды қабылдаған. Оқу жылы қыркүйек-қазанда басталып, мамыр – маусымда, аяқталған. Мектептер мен медреселерде бай ата-аналардың балалары ғана емес, кедейлердің балалары да оқыды. Мұсылмандық оқу орындары қазақ жастарын шығыс мәдениетіне үйретуде үлкен роль атқарды.
Қазақстанда капиталистік қатынастардың дамуымен көптеген білімді адамдар қажет болды. Орыс халқы үшін, белгілі бір мөлшерде қалаларда тұратын мектептер ашылды, онда қазақ білгірлерінің балалары мен орыстар білім алды. ХІХ ғ. жартысында ашылған орыс-қазақ мектептері хандық отаршылдық саясатының талаптарына бейімделді. Жаңа талаптарға сай патша үкіметі қаналушы халықтың сауаттылығының дамуына қызығушылық білдірмеді. Ағартушылық министірілігі жариялаған инструкцияларда делінген: «Халыққа білім беру орыс державасының кеністігіндегі миссионерліктің бір түрі, миссионерлік діни соғысқа жатады».
ХІХ ғ. жартысында халыққа білім беруді үйымдастырушы қазақтың ұлы ағартушысы Ыбрай Алтынсарин болды (1841-1889). Ол Қостанай жанында белгілі Болжаққа бидің отбасында дүниеге келген, 1857 жылы Орынбор қаласындағы қазақ 7 жылдық мектепті бітірді. Тарихты оқуға деген құштарлық пен заманға сай орыс педагогикасының жағдайы оған қазақ халқының ағартушысы болуға түрткі болды. 1884 жылдың қантарында оның қолдауымен Торғай қаласында қазақ мектебі ашылды, 1888 ж. Ырғызда, 1884 ж. Қостанайда ашылды. Ы. Алтынсарин атымен Қазақстанда әйелдердің білім ала бастауы болды. Ол қыздарға арналған интернаттары бар бірнеше мектеп ашты, онда 1886 ж. 211 қыз оқыды. Алтынсарин еңбегі – ауыл шаруашылық, кәсіби мектептердің ашылуы, балаларды оқыту және тәрбиелеудің дидактикалық принциптерін жетілдіру, оқу-әдістемелік оқу құралдары құрастыру боп саналады. Оның негізгі еңбектері «Қырғыз христоматиясы», «Қырғыздардың орыс тілін үйренуіне бастапқы нұсқау» және т.б. қазақ мәдениетінің тарихында үлкен рөл атқарды. Қазақ мектептеріне арналған бұл оқулықтарды орыс алфавитін қолдану арқылы қырғыз (қазақ) тілі қырғыз тіліне араласып кеткен араб, татар сөздерінен тазара алады деп жазған Ы. Алтынсарин, ол мектепті халықты сауаттандырудың тікелей кілті деп санаған.
http://www.kstu.kz/wp-content/uploads/docs/ik_kz/teor/teor9.htm
     Мұғалім осы сілтеме арқылы тақырыпқа қатысты қосымша мәлімет алуға   немесе оқушыларға  ізденіс жұмыстары  кезінде «Халыққа білім беру» тақырыбындағы ақпаратты алу үшін  осы сілтемені ұсынуға болады  http://yaneuch.ru/cat_06/halykka-blm-beru/399977.2710703.page1.html


Қосымша-3
Қолдануға қажетті кілт сөздер:   орыс қазақ мектептері,  приход мектептері, реалдық училишелер,  қыздар мен ер балалар гимназиясы, ауыл шаруашылық мектептері, малдәрігерлік мектеп, қолөнер мектебі, теңізде жүзу мектебі, әскери гимназия, Омбы мұғалімдер институты, Ташкент мұғалімдер институты т б

«ПОПС»  формуласы:
· Бірінші  сөйлем  «Менің ойымша,...  »
· Екінші сөйлем  «Мен оның себебін  былай  түсіндіремін   … »  
· Үшінші  сөйлем   «Оны мен  мына  фактілермен, мысалдармен дәлелдей  аламын   … »
· Соңғы сөйлем  «Осыған  байланысты  мен мынадай  қорытынды  шешімге  келдім  .... »

